
تحریر۔ پروفیسر خورشید احمد
ترتیب و تدوین۔ یحی بن زکریا صدیقی


آج پاکستانی قوم اور اس کی قیادت تاریخ کے ایک فیصلہ کن موڑ پر کھڑی ہے۔ جو فیصلہ آج کیا جائے گا، اس کے بڑے دُور رس اثرات پاکستان اور امت مسلمہ کے مستقبل پر مرتب ہوں گے۔ یہ تاریخ کا ایک ایسا ہی لمحہ ہے جس کے بارے میں کہا گیا ہے کہ ایک لمحے کی غلطی صدیوں کی راہ کھوٹی کر دیتی ہے۔ پاکستان کی ایٹمی صلاحیت ایک بار پھر معرض خطر میں ہے۔ پاکستانی عوام نے پوری یکسوئی کے ساتھ جس طرح اپنے سلامتی کے اس نظام کا پہلے دفاع کیا ہے اسی طرح وہ آج بھی اس کی بقاء کے لئے سینہ سپر رہیں گے۔ البتہ جس بات کا بڑا قلق ہے وہ یہ ہے کہ اس بار جن حالات میں اور جن راستوں سے یہ خطرات حملہ آور ہور ہے ہیں وہ سب سے زیادہ غیر متوقع بالعہ متحیر کن ہیں گویا : جن پہ تکیہ تھا وہی پتے ہوا دینے لگے لیکن الحمد للہ قوم بیدار ہے ، نئی قسم کی سرخیل تو وزارت


خارجہ ہے لیکن ہمیں یقین ہے کہ عوام اور خصوصیت سے دینی قو تیں اور فوج ملک کی قیادت کو کسی ایسے راستے پر آگے بڑھنے کی اجازت نہیں دیں گے ، جس سے ملک کی سلامتی اور پاکستان کی آزادی نئے خطرات سے دوچار ہو جائے۔ قوموں کا اصل امتحان ایسے ہی حالات میں ہوا کرتا ہے۔ قیام پاکستان کے بعد کے دور کا
ہمارا 52 سالہ ریکارڈ تو بہت درخشال اور قابل فخر نہیں لیکن یہ بھی ایک حقیقت ہے کہ جب بھی ملک کے وجود اور قومی سلامتی کو کوئی حقیقی خطرہ پیش کیا ہے، قوم اٹھ کھڑی ہوئی ہے اور فوج نے بھی دفاع وطن کے لئے جان کی بازی لگادی ہے۔ بہت سے میدانوں میں ہماری کار کردگی بڑی مایوس کن رہی ہے، لیکن جہاں


تک جوہری صلاحیت کو ترقی دینے اور اسے دفاع وطن کے لئے ایک مؤثر سد جارحیت بنادینے کا تعلق ہے، خدا کے فضل و کرم سے قوم، اس کی فوج اور اس کے سائنس دانوں نے ہر مشکل کا مقابلہ کر کے وہ مقام حاصل کر لیا ہے جو دشمنوں کی آنکھوں میں کانٹے کی طرح کھٹک رہا ہے اور جس سے ہمیں محروم کرنے
کے لئے نت نئے جال بچھائے جارہے ہیں۔
اصل مسئلہ چار یا پانچ بلین ڈالر کے نئے قرضے یا پرانے قرضوں کی الٹ پلٹ کا نہیں .. معاشی اور عسکری پابندیوں کے خاتمہ کا بھی نہیں۔ یہ سب اصل مسئلے کے جزوی اور ضمنی پہلو ہیں۔ اصل سوال پاکستان کی آزادی اور سلامتی، اس کے نظریاتی شخص اور اس کے تحفظ اور ترقی کے لئے ضروری قوت کے حصول، اس کے استحکام اور اپنی نظریاتی، دینی، سیاسی اور تہذیبی ترجیحات کی روشنی میں اپنے مستقبل کی تعمیر اور ملت اسلامیہ کے


مستقبل کی تعمیر میں اپنا کر دار ادا کرنے کی صلاحیت اور لیاقت کا ہے۔ معاملہ بھارت کا ہو یا امریکا کا اصل مسئلہ یہی ہے۔ بر عظیم کے تین چوتھائی سے زیادہ رقبے اور آبادی پر اقتدار کے باوجود
پاکستان واحد مسلمان ملک ہے جس نے ایٹمی صلاحیت حاصل کرلی ہے۔ صرف پاکستان ہی کا نہیں پوری امت مسلمہ کا ہم پر حق ہے اور ہمارا مستقبل اس کے ساتھ وابستہ ہے۔ افسوس ہے کہ مسلم ممالک نے اس پورے عرصے میں بالغ نظری کا ذرا بھی ثبوت نہ دیا اور جو خطرات خود اس کے وجود کو اسرائیل، بھارت اور امریکا سے ہیں، ان کو یکسر نظر انداز کر کے این پی ٹی اور سی ٹی ٹی ٹی پر دستخط کر دئیے۔ حالانکہ امت مسلمہ کی حیثیت سے ہمارا موقف یہ ہونا چاہئے کہ یا تو تمام ایٹمی ہتھیاروں کو ختم کر ولور دنیا کو مکمل طور پر ایٹمی ہتھیاروں کی تباہ کاری سے محفوظ رکھو ورنہ جو حق اپنے لئے حاصل کر چکے ہو ، اسے ہمارے لئے بھی تسلیم کرو۔ آج کی دنیا میں توازن قوت ایٹمی سد جارحیت پر منی ہے اور اگر عالم اسلام اس قوت سے محروم رہتا ہے تو وہ دوسروں کے رحم و کرم پر رہے گا۔ پاکستان نے اللہ کے فضل سے اس اجارہ داری کی زنجیر کو توڑا ہے۔ اب ہم سب کا فرض ہے کہ اس قوت کی حفاظت کریں اور عالمی توازن قوت میں اپنا مقام پیدا کریں۔ اگر پاکستان پیرونی دباؤ یا معاشی مشکلات سے مجبور ہو کر اپنے قدم پیچھے ہٹا لیتا ہے تو یہ پاکستان ہی نہیں پورے عالم اسلام کے لئے ایک بہت بڑا سانحہ ہوگا۔ مسلمانوں کو سر جوڑ کر امت کے مفاد میں ان مسائل پر غور کرنا چاہئے اور اس کے لئے مناسب حکمت عملی تیار کرنی چاہئے۔
بھارت نے پاکستان کو ایک آزاد اسلامی ملک کی حیثیت سے تسلیم نہیں کیا اور آج تک دو قومی نظریے کے خلاف اعلان جنگ کئے ہوئے ہے۔ بھارت نے بھول اندرا گاندھی صرف دو قومی نظریے کو خلیج بنگال میں ڈیو دینے کے لئے وہاں فوجی یورش کی اور دنیا نے اس کھلی جارحیت کو ٹھنڈے پیٹوں برداشت کر لیا کشمیر پر


بھارتی قبضے کا بھی یہی "جواز“ ہے کہ ”ہم دو قومی نظریے کو تسلیم نہیں کر سکتے۔ بھارت کی ہر قیادت اس امر کا کھلے بندوں اعلان کر رہی ہے کہ ہم پاکستان اور چین سے مسلسل نبرد آزما ہیں اور ان دونوں دشمنوں کے مقابلے میں ہماری سلامتی کے لئے نیوکلیئر ہتھیاں بندی اور ہمہ وقتی تیاری ناگزیر ہے۔ اس کا اعلان بی جے پی
کے وزیر اعظم اور وزیر داخلہ ہی نے نہیں کیا بلکہ کھلے لفظوں میں بھارتی حکومت کے دماغ اور سفارت کار جسونت سنگھ نے مشہور امریکی رسالے فارن افیئر ز Foreign Affairs, Vol) (1998 No. 5, SepVOct ,77 میں اپنے مضمون Against Nuclear Apartheid میں کیا ہے جو بھارت کے نیو کلیئر ڈاکٹرائن (Doctrine) کا واضح ترین بیان ہے۔ امریکا کی پوزیشن کو بھی سمجھنے کی ضرورت ہے۔ ہم نے


امریکا کے ساتھ دوستی کے لئے سب کچھ قربان کر دیا، لیکن امریکا نے 1962ء میں بھارت چین جنگ سے لے کر مئی 1998ء کے تجربات کے نام پر معاشی اور عسکری پلندیوں تک جو رویہ اختیار کیا ہے اس سے تین باتیں بالکل صاف طور پر سامنے آتی
ہیں :
لول : امریکا کے کسی وعدے اور تحفظ یامدد کے کسی معاہدے پر اعتماد نہیں کیا جاسکتا۔
دوم : امریکا کا اصل جھکاو بھارت کی طرف رہا ہے۔ آزمائش کے ہر موقع پر اس نے بھارت کے مفاد کو پاکستان کے مفاد پر ترجیح دی ہے۔ امریکا اپنے عالمی سیاسی نقشے میں اس علاقے کے لئے بھارت کی بالا دستی کو ضروری سمجھتا ہے اور ہمیں بھارت کے خورد (اصطلاحی چھوٹے بھائی) کے طور پر تو زندہ دیکھنا چاہتا ہے مگر ہماری کسی ایسی حیثیت کو برداشت کرنے کو تیار نہیں جس میں ہم خود اپنے معاملات کو سنبھالنے اور اپنا منفرد کردار ادا کرنے کے
لائق ہوں۔
سوم : امریکا اور مغربی اقوام کو جو اعصابی خطرہ اسلام اور عالم اسلام سے ہے اس کی وجہ سے وہ پاکستان کو اتنا کمزور رکھنا چاہتا ہے کہ یہ ملک کبھی بھی اسلامی اتحاد کے لئے محور اور مرکز نہ بن سکے۔


اس مقصد کے لئے عالم عرب کے قلب میں اسرائیل کے خنجر کو پیوست کیا گیا ہے اور اسے اتنا مضبوط کیا گیا ہے کہ وہ پورے عالم عرب پر عسکری اور معاشی اعتبار سے غالب رہے اور مقابلے کی کوئی قوت پیدانہ ہونے پائے۔ ترکی میں اسلامی قوتوں کو اس طرح قابو میں کیا جائے کہ ترکی اور اسرائیل ایک سیکولر ایجنڈے پر مل کر
عمل کر سکیں۔ جس ملک میں بھی تھوڑی سی آزادی کی خواہش ہو، خواہ وہ ایران ہو ، لیبیا ہو ، عراق ہو یا کوئی اور اسے اس طرح دیلیا جائے کہ وہ اس رنگ میں بھنگ نہ ڈال سکے۔ وسطی ایشیا کی آزادی کے بعد وہاں بھی ایسے حالات پیدا کئے جار ہے ہیں کہ پاکستان ، ایران اور ترکی سے لے کر وسط ایشیا تک مسلمانوں کا ایک بلاک وجود میں نہ آسکے اور اس پورے علاقے کو روس اور یورپ ہی سے منسلک رکھا جائے۔ اس تناظر میں پاکستان کا ایک ایٹمی


صلاحیت کا حامل ملک بننا سب سے زیادہ ناگوار اور مستقبل کے اس پورے نقشے کو تہ وبالا کرنے والا عامل سمجھا جارہا ہے۔ ان تاریخی نتائج کی روشنی میں اچھی طرح سمجھا جا سکتا ہے


کہ امریکا، اسرائیل اور مغربی اقوام کی نگاہ میں اصل خطر پاکستان کی ایٹمی صلاحیت اور معاشی ترقی سے ہے۔ بھارت کی ایٹمی حیثیت اس نقشے کے مطابق ہے۔ یہی وجہ ہے کہ بھارت کو ایٹمی طاقت بنانے کے منصوبے پر کام شروع ہو گیا اور اس میں امریکا، اسرائیل، کینیڈا، فرانس اور روس نے نمایاں کردار ادا کیا۔ 1974ء کے بھارتی دھماکے پر کوئی رد عمل ظاہر نہیں کیا گیا۔ 1998ء
کے دھماکوں کے لئے بھی فضا کو سازگار بنایا گیا اور 28 مئی کو پاکستانی دھما کے تک بھارت کے خلاف کوئی اقدام نہیں کیا گیا۔ سارا غصہ پاکستان کی ایٹمی صلاحیت پر ہے اور اس کو قابو میں کرنا اصل ہدف ہے۔ معاشی دباؤ کا ہتھیار بھی اسی مقصد کے لئے استعمال کیا جارہا ہے۔ دیکھا جائے تو معاشی پابندیوں کا آغاز جون 1998ء میں نہیں ہوا۔ یہ سلسلہ تو 1976 ء سے مختلف شکلوں میں جاری ہے اور جو رعایتیں بھی دی گئی ہیں، ان کا مقصد بھی پاکستان کو معاشی بحران سے نکالنا نہیں بلکہ ایک طرف اپنی زرعی اور صنعتی رانی کی ضروریات پوری کرتا ہے اور دوسری طرف پاکستان کو مسلسل ایک


ایسی حالت میں رکھنا ہے کہ وہ امریکا اور مغربی اقوام کا محتاج رہے، اس کی معیشت پر اور ایک طرح کے آکسیجن ٹینٹ میں رہے اور یہ اقدام اسے اتنی آکسیجن دیتے رہیں کہ یہ مردہ بیمار بس زندہ رہے اور مزید آکسیجن کی طلب کرتا ہے۔
اصل مسئلہ محض جوہری تجربات پر پابندی کے جامع معاہدے (CTBT) پر دستخط نہیں اور ورلڈ بینک آئی ایم ایف اور عالمی ساہوکاروں کے چنگل سے وقتی گلو خلاصی (Bail Out) کا اہتمام نہیں بلکہ ملک کے اس وژن (Vision) کی روشنی میں جو پاکستان کے قیام کا محرک تھا، اس کے حقیقی مقام کا تعین، اور اس
وژن کے مطابق اس کی سلامتی اور استحکام کا بندوبست ہے۔ یہ بات اچھی طرح سمجھنے کی ضرورت ہے کہ جوہری تجربات پر پابندی کا معاہدہ کوئی مستقل بالذات اور خود کار معاملہ نہیں۔ یہ ایک جامع اور مربوط عالمی ایٹمی نظریے (ڈاکٹرائن ) کا کلیدی حصہ ہے اور اگر کوئی یہ سمجھتا ہے کہ محض اس معاہدے پر دستخط کر کے معاملہ طے ہو جائے گا تو اس سے بڑی حماقت اور عاقبت نا اندیشی کا تصور محال ہے۔ اصل مقصد پوری دنیا پر پانچ ایٹمی ہتھیار بر دار ممالک اور خاص طور پر امریکا کی بالادستی کا قیام اور اس برتری کی حفاظت ہے اور خصوصیت سے پورے عالم اسلام کو مستقلاً اس صلاحیت سے محروم رکھنا ہے۔ امریکا کی جوہری چھتری شمالی اور جنوبی امریکا کے ساتھ یورپ اور جاپان تک کو اپنی ان میں لئے ہوئے ہے۔ روسی چھتری، روس کی ساری کمزوریوں کے باوجود نصف یورپ اور ایشیا پر تنی ہوئی ہے، چین اپنی حفاظت کی صلاحیت رکھتا ہے۔ یورپ میں انگلستان اور فرانس اپنی اپنی چھتری رکھتے ہیں اور بھارت نے وہ قوت فراہم کرتی ہے جو اسے اس علاقے میں بالا دستی دے سکے۔ بھارت جس نیو کلیئر ڈاکٹرائن پر کھلے بندوں کام کر رہا ہے، وہ یہ ہے کہ 2030ء تک وہ چین کا مقابلہ کر سکے اور ایشیا پر اپنا سلامتی کا نظام مسلط کر سکے۔ اگر


سلامتی کے نظام سے کوئی علاقہ ! محروم ہے تو وہ عالم اسلام ہے جو ]
مراکش سے ملائیشیا تک اس ]
صلاحیت سے محروم اور اپنے ]]
دفاع کے لئے دوسروں کا دست ]]
نگر ہے۔ سب سے زیادہ زیوں ]
حالت عالم عرب کی ہے جو بے ] ناہ مالی وسائل کے باوجود نہ روایتی = جنگی ہتھیاروں کے باب میں اور نہ جوہری صلاحیت کے اعتبار سے ۔ کسی مقام پر ہے۔ اس کی آزادی اور سلامتی ایک دھاگے پر منحصر ۔ ہے جسے اسرائیل اور امریکا جس = لمحہ چاہیں کاٹ سکتے ہیں۔ ان = حالات میں مستقبل کی اگر کوئی - امید ہے تو وہ پاکستان سے ہے۔ ۔


کی وجہ ہے کہ سیاسی، معاشی اور اخلاقی... دباؤ پاکستان ہی پر ہے اور اسے چہارہ اور چابک (Carrot and Stick) کے دونوں ہتھیاروں ] سے رام کرنے کی کوشش ہو رہی ہے۔
پاکستان کے ایٹمی تجربے کے بعد 5-p یعنی ] سلامتی کونسل کے پانچ مستقل ارکان ، G8 یعنی 1
آٹھ مغربی ترقی یافتہ ممالک اور خود سلامتی کونسل کی قرار دادوں میں صاف الفاظ میں کہا گیا ہے کہ تجربہ –


بر صغیر میں امریکی صدر کی آمد پاکستان
کے لئے ایک نیا مسئلہ کھڑا کر رہی ہے۔ امریکی دفتر خارجہ کے ایک وزیر معادن تھامس پکرنگ نے پہلے ہی واضح کر دیا ہے کہ صدر کلنٹن کے پاکستان آنے کی کم از کم شرط سی ٹی ٹی ٹی پر دستخط ہے۔ لوھر ہمارا دفتر خارجہ ان کے دورے کو ممکن بنانے کے لئے بہت بے تاب نظر آتا ہے، لہذا مستقبل کا پیش منظر پوری پاکستانی قوم کے لئے نہایت تشویش انگیز ہے۔ یہ عجیب بات ہے کہ ہمارے وزیر خارجہ حکومت میں آنے سے پہلے سی ٹی بی ٹی کے سخت خلاف تھے، اس سلسلے میں سیمینارز سے ان کے خطاب ریکارڈ پر ہیں، وہ اس معاہدے کے خلاف کالم بھی لکھتے ہیں، لیکن امور خارجہ کا


چارج سنبھالتے ہی ان کے رویے میں
اچانک تبدیلی دیکھنے میں آرہی ہے۔ ان کے نامزد کردہ مشاورتی گروپ کے ممبران نے بھی سی ٹی بی ٹی پر دستخط کرنے کے لئے راہ
ہموار
کرنے کی
تگ و دو
شروع کردی
ہے۔ اس ضمن میں کچھ کالم لکھے بھی جاچکے ہیں۔ جن میں دلیل اور قومی مفاد کے بجاۓ خوف کا عنصر زیادہ نمایاں ہے۔
جوہری طاقت کا تحفظ ہمیشہ سے متفق علیہ رہا ہے۔ آج بھی یہ کسی قسم کے مباحثے کا
موضوع نہیں ہونا چاہئے ، اس لئے کہ اس


پر قوم کا سو فیصد اتفاق رائے (Consensus) موجود ہے۔ مسئلہ
محض اتنا ہے کہ قومی اتفاق کے بعد ہم نا جائز غیر ملکی دباؤ قبول کرتے ہیں یا نہیں ... لور
اگر
خدانخواسته
ہم دباؤ میں
آجاتے ہیں تو یہ ہلاکت
خیز ہو گا۔ اس مرحلے پر کسی قسم کی نئی بحث اٹھانے کے بجائے ہمیں متحد ہو کر مزاحمت کرنی چاہئے۔ جس طرح پاکستان کی آزادی اور اس کے نظریے پر کوئی سودے بازی نہیں ہو سکتی، اسی طرح کلنٹن کا دورہ کامیاب بنانے کے لئے سی ٹی ٹی ٹی پر دستخط کر کے


پاکستان کی بقاء اور سالمیت کو خطرے میں نہیں ڈالا جاسکتا۔ حکومت کی اعلان شدہ پالیسی تو یہ ہے کہ قومی اتفاق رائے پیدا کرنے سے پہلے سی ٹی بی ٹی پر دستخط نہیں کئے جائیں گے ، تو پھر ہمارا دفتر خارجہ قومی
اتفاق رائے حاصل کرنے کے بجائے قوم
میں افتراق پیدا کرنے کی پالیسی پر عمل پیرا کیوں نظر آتا ہے اور ایک متفقہ مسئلے پر قوم کو تقسیم کرنے کی کوشش کیوں ہورہی
ہے؟ اگر وزارت خارجہ خود ہی اپنے
مشاورتی بورڈ سے مل کر اور ایڈیٹروں کی مدد سے طے شدہ پالیسی کے خلاف کام کرنے لگے تو پھر قیاس کیا جاسکتا ہے کہ ہمارے
قومی مفاد کا حشر کیا ہو گا۔
(جنرل حمید گل)


ڈاکٹرائن کا حصہ ہیں۔ اس وقت تک ہم مکمل طور پر اس نظام سے باہر ہیں اور قانونی اور اخلاقی طور پر ہم نے آج تک جو کچھ کیا ہے، عالمی ولویلے کے باوجود وہ ہمارا قانونی اور اخلاقی حق ہے۔ ہم نے کسی عالمی معاہدے کی خلاف ورزی نہیں کی۔ لیکن ایک بار ہم اس نظام کا حصہ بن جاتے ہیں تو پھر ہم اس کے پابند اور اسیر ہوں گے اور اس جال سے نہ نکل سکیں گے۔ جو حشر آج عراق کا ہو رہا ہے اور جس کی دھمکیاں شمالی کوریا کو بھی دی گئی ہیں، وہی حشر ہر اس ملک کا ہو سکتا ہے جو اس دام میں گرفتار ہو کر اپنی آزادی کی کوئی کوشش
کرے۔
سی ٹی بی ٹی اس عالمی جال کا پہلا مرحلہ ہے۔ اگر ہمیں اس جال سے بچنا ہے تو اس پہلے قدم سے بچنا ہو گا۔ اگر اس میں ہم ایک بار پھنس گئے تو پھر ہمیں مجبور اور گھٹ گھٹ کر پورے جال میں


اترنا ہو گا۔ یہ کوئی خیالی واہمہ نہیں۔ 4 جون 1998ء کو جنیوا میں 5-P کے وزرائے خارجہ نے جو اعلامیہ جاری کیا ہے اس کی شق 3
اور 4 میں صاف الفاظ میں کہا گیا ہے :
پانچوں طاقتوں نے عہد کیا ہے کہ وہ پاکستان اور بھارت کو سی ٹی بی ٹی کی غیر مشروط تصدیق، جوہری مواد کی تیاری منقطع کرنے کے سمجھوتے (FMCT)، میزائلوں کی تنصیب بند کرانے اور جوہری آلات اور ایٹمی ٹیکنالوجی کی برآمد رکوانے پر مجبور کریں گے ، خواہ اس کے لئے کچھ بھی کرنا پڑے۔ (شق 3) نیز پانچوں نے وعدہ کیا کہ "ہم پاکستان اور بھارت سے ایٹمی پھیلاؤ کے سمجھوتے (NPT) پر فوری دستخط لیں گے۔ نیز دونوں ممالک کے لئے این پی ٹی کے مسودے میں کسی قسم کی ترمیم نہیں کی جائے گی۔ “ (شق4 (199811673)


سلامتی کونسل کی قرار دادوں میں صاف الفاظ میں کہا گیا ہے کہ پاکستان اور بھارت جوہری ہتھیاروں کی ترقی فورا روک دیں۔ جوہری ہتھیاروں کو ہدف تک لے جانے والے میزائلوں کی تنصیب، جوہری مواد کی تیاری، جوہری آلات کی برآمد نہ کرنے اور ٹیکنالوجی کو وسعت نہ دینے کی یقین دہانی کرانے اور این پی ٹی اور سی ٹی ٹی ٹی پر بلا تاخیر اور غیر مشروط دستخط کے لئے بھر پور دباؤ ڈالا
جائے۔
امریکی وزیر خارجہ البرائٹ نے صاف الفاظ میں کہا کہ مسئلہ صرف کسی ٹی بی ٹی نہیں بلکہ پورے ایٹمی نظام کو قبول کر نالور اس کی پلندی کرنا ہے۔ امریکا کے سلامتی کے مشیر سنڈی برگر نے
بھی اس کا اعادہ کیا اور امریکی نائب وزیر خارجہ اسٹروب ٹالبوٹ نے بہت ہی صاف لفظوں میں ایٹمی تجربات مکمل طور پر لپیٹ دینے (Roll Beke) کو اصل ہدف قرار دیا ہے بلکہ سی ٹی بی ٹی کے حوالے سے کہا ہے کہ اس کے تحت صرف تجربات کے مقامات (Test Sites) ہی کا نہیں تمام ایٹمی مقامات Nuclear) (Sites کا معائنہ کیا جاسکتا ہے، حالانکہ اصل معاہدے میں ذکر Testلور Explosion کا ہے لیکن چونکہ Test لور Explosion کی صاف لفظوں میں تعریف نہیں کی گئی اس لئے ٹالبوٹ کے اس اعتراف سے بلی تھیلے سے باہر آگئی ہے جبکہ ہمارے سیاست دان اور سائنس دان معاہدے کے ظاہری الفاظ کے سہارے یہی وعدے کر رہے ہیں کہ ایٹمی مقامات کا معائنہ نہیں
ہو سکتا۔
[bookmark: _GoBack]یہ بات ناقابل تردید حقائق کی روشنی میں ثبات ہے کہ سی ٹی بی ٹی ایک مکمل اور غیر منقسم ایٹمی نظام کا عنوان اور اس کا صرف ایک حصہ ہے۔ فیصلے کا وقت آج ہے کہ ہم اس نظام میں اپنی گردن پھنسانے اور اس کے نتیجے میں اپنے ہاتھ پاؤں کٹوانے کے لئے تیار ہیں یا ہر قیمت پر اپنی آزادی، اپنی ملکی سلامتی اور اپنی عزت کے لئے اپنی جوہری صلاحیت پر قائم اور اس کی حسب ضرورت ترقی اور استحکام پر قدرت رکھنا چاہتے ہیں۔ اگر اس ملک کو اپنی آزادی اور سلامتی عزیز ہے تو آج یہ طے کرنا ہو گا کہ کسی قیمت اور کسی لالچ پر ہم اس استعماری نظام کی غلامی قبول نہیں کریں گے اور صرف اللہ کے بھروسے پر اپنی قوم پر اعتماد کرتے ہوئے اپنے پاؤں پر کھڑے ہونے کا راستہ اختیار کریں گے۔ اگر کسی موہوم وعدے اور کسی وقتی مصلحت کی بنا پر آج ہم اس شکنجے میں گرفتار ہو جاتے ہیں تو پھر اس نئی غلامی سے نجات مشکل ہو گی۔
